	1. ՀԻՄՆԱՎՈՐՈՒՄ

«Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին» Հայաստանի  Հանրապետության կառավարության որոշման  նախագծի  ընդունման  

	      Անհրաժեշտությունը

	
	     «Հայաստանի Հանրապետության գյուղատնտեսության նախարարության գյուղատնտեսական ծրագրերի իրականացման գրասենյակ պետական հիմնարկին գումար հատկացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ գյուղատնտեսության նախարարության «Գյուղատնտեսական ծրագրերի իրականացման գրասենյակ» պետական հիմնարկի /այսուհետ՝ ԾԻԳ/ կողմից իրականացվող «Համայնքների գյուղատնտեսական ռեսուրսների կառավարման և մրցունակության» ծրագրի (այսուհետ` ծրագիր)  շրջանակներում չթույլատրված ծախսերի գումարի վերադարձն ապահովելու  անհրաժեշտությամբ:

	Ընթացիկ իրավիճակը և առկա խնդիրները

	
	     Ծրագիրն իրականացվում է Հայաստանի Հանրապետության 6 մարզի այն համայնքներում, որտեղ բնակչության եկամուտների հիմնական աղբյուրն անասնապահությունն է և որտեղ առկա են արոտավայրերի բարելավման, ջրարբիացման, անասնակերի կուտակման խնդիրներ:

     ԾԻԳ-ը ծրագրի շրջանակներում 2013-2014 թվականների ընթացքում, այլ պայմանագրերի թվում, գյուղատնտեսական տեխնիկայի մատակարարման 7 պայմանագիր է կնքել նաև «Հայաստանի փոքր և միջին ձեռնարկատիրության զարգացման կենտրոն» հիմնադրամի (այսուհետ՝ «ՓՄՁ ԶԱԿ» հիմնադրամ) հետ` 176495000.0 ՀՀ դրամ ընդհանուր արժեքով: «ՓՄՁ ԶԱԿ» հիմնադրամի ընտրությունը կատարվել է սահմանված ընթացակարգով անցկացված սակարկության արդյունքում: Հիմնադրամի կողմից ներկայացված փաստաթղթերի ուսումնասիրության հիման վրա ԾԻԳ-ը հանգել է եզրակացության, որ դրանք համապատասխանում են նախատեսված պահանջներին և հիմնադրամն իրավասու է  մասնակցել սակարկություններին:  Մասնավորապես, հաշվի է առնվել, որ  համաձայն «ՓՄՁ ԶԱԿ» հիմնադրամի կանոնադրության 14-րդ կետի, հիմնադրամն հանդիսանում է ինքնուրույն իրավաբանական անձ և կարող է սահմանված կարգով իրականացնել ձեռնարկատիրական գործունեություն, Հայաստանի Հանրապետության օրենսդրությամբ չարգելված  ցանկացած ձևով ձեռք բերել գույք,  տնօրինել, տիրապետել և օգտագործել դրանք, օրենսդրությամբ սահմանված կարգով կնքել պայմանագրեր և ստանձնել պարտականություններ: Նույն կանոնադրության 24-րդ կետի համաձայն` հիմնադրամը Հայաստանի Հանրապետության օրենսդրությամբ և իր կանոնադրությամբ սահմանված կարգով, իր հայեցողությամբ տիրապետում, տնօրինում և օգտագործում է սեփականության իրավունքով իրեն պատկանող գույքը, այդ թվում` որպես սեփականություն այն օտարում է այլ անձանց կամ տնօրինում է օրենքով չարգելված այլ եղանակով: Միաժամանակ, սակարկությանը մասնակցելու համար պահանջվող ու ներկայացված փաստաթղթերի և կազմակերպության կանոնադրության բովանդակությունից չի հետևում նաև, որ «ՓՄՁ ԶԱԿ» հիմնադրամը աջակցություն է ստանում ՀՀ կառավարությունից,  այդ իսկ պատճառով էլ այդ հանգամանքը տվյալ պահին հաշվի չի առնվել ԾԻԳ-ի կողմից և պետական հիմնարկը սակարկություններին «ՓՄՁ ԶԱԿ» հիմնադրամի մասնակցության մեջ շահերի բախում առաջացնող հանգամանքներ չի տեսել: Բացի այդ, սակարկության արդյունքում հիմնադրամին հաղթող ճանաչելը պայմանավորված է մի շարք օբյեկտիվ առավելություններով: Առաջին հերթին հաշվի են առնվել հիմնադրամի կողմից մատակարարվող գյուղտեխնիկայի (մասնավորապես` տրակտորների) զգալիորեն ցածր գները մյուս մասնակիցների առաջարկած գների համեմատությամբ: Այդ հանգամանքն առավել կարևորվել է, քանի որ ձեռք բերվող գյուղտեխնիկայի արժեքի 50%-ը վճարվում է արոտօգտագործողների կոոպերատիվի կողմից, իսկ մնացած  50%-ը`  ՀԲ-ի և ՀՀ կառավարության միջոցների հաշվին: Արդյունքում հիմնադրամի հետ համագործակցությունը ծրագրի համար չափազանց շահավետ է այն առումով, որ գյուղատնտեսական տեխնիկայի ձեռքբերման համար նախատեսված միջոցների խնայումը ԾԻԳ-ին հնարավորություն է տվել ոչ միայն լրացուցիչ գյուղատնտեսական տեխնիկա ձեռք բերել ծրագրում ընդգրկված համայնքներում ստեղծված արոտօգտագործողների կոոպերատիվների համար, այլև` ծրագրում ընդգրկել լրացուցիչ համայնքներ: Նմանատիպ խնայողությունների հաշվին 55 համայնքի փոխարեն ծրագիրն իրականացվել է 81 համայնքում:

        Հետագայում, Համաշխարհային  բանկի հետ համատեղ իրականացվող ստուգումների ընթացքում «ՓՄՁ ԶԱԿ» հիմնադրամի կարգավիճակում նկատելով որոշակի իրավական տարրեր, որոնք ենթադրում են շահերի բախման իրավիճակի առկայություն, ԾԻԳ-ն անմիջապես դադարեցրել է համագործակցությունը «ՓՄՁ ԶԱԿ» հիմնադրամի հետ  և նոր գործարքներ այլևս չեն կնքվել:


Այնուամենայնիվ, Համաշխարհային բանկը ԾԻԳ-ի և «ՓՄՁ ԶԱԿ» հիմնադրամի միջև կնքված պայմանագրերի հիման վրա մատակարարված գյուղտեխնիկայի դիմաց վճարված   145205.04 ԱՄՆ դոլարին համարժեք դրամ գումարը համարել է չթույլատրված ծախս և ներկայացրել է այդ գումարի վերադարձի պահանջ:

	Կարգավորման նպատակը և բնույթը

	
	      Առաջարկվող որոշման նախագծի ընդունման դեպքում որոշման նախագծով սահմանված կարգով կապահովվի ծրագրի շրջանակներում «ՓՄՁ ԶԱԿ» հիմնադրամի հետ կնքված պայմանագրերի հիման վրա գյուղատնտեսական տեխնիկայի մատակարարման համար  «Գյուղատնտեսական ԾԻԳ» պետական հիմնարկի կողմից վարկային միջոցներից վճարված, սակայն հետագայում Համաշխարհային բանկի կողմից չթույլատրված ծախս ճանաչված գումարի վերադարձը վարկային միջոցների հաշվին, որն այնուհետև կուղղվի ՀՀ գյուղատնտեսության նախարարության կողմից իրականացվող նպատակային ծրագրերի, մասնավորապես, սերմերի, վառելիքի, պարարտանյութերի գնման սուբսիդավորման նպատակով, ինչպես նաև գյուղատնտեսական ծրագրերի նպատակներին օժանդակող այլ ծախսերի համար:

	Նախագծի մշակման գործընթացում ներգրավված ինստիտուտները և անձինք

	
	      Նախագիծը մշակվել է ՀՀ գյուղատնտեսության նախարարության աշխատակազմի և «Գյուղատնտեսական ծրագրերի իրականացման գրասենյակ»  պետական հիմնարկի կողմից:

	Ակնկալվող արդյունքները

	
	          Առաջարկվող որոշման նախագծի ընդունման դեպքում ակնկալվում են հետևյալ արդյունքները. 
    -  կապահովվի Համաշխարհային բանկի կողմից չթույլատրված ծախս ճանաչված գումարը վարկային միջոցների հաշվին վերադարձնելու խնդրի լուծումը,

     -   էականորեն կավելանան ծրագրի շահառու հանդիսացող համայնքների բնակչության եկամուտները:

	                                                   2. ՏԵՂԵԿԱՆՔ

«Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և  եկամուտների ավելացման կամ նվազեցման մասին


	     «Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին» Հայաստանի Հանրապետության կառավարության որոշման նախագծի ընդունման  կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում   չի նախատեսվում:

	                                                   3. ՏԵՂԵԿԱՆՔ
«Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»   Հայաստանի Հանրապետության կառավարության որոշման նախագծի ընդունման  կապակցությամբ  այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին


	      «Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին» Հայաստանի Հանրապետության կառավարության որոշման  նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	                                                  4. ՏԵՂԵԿԱՆՔ

Միջազգային պայմանագրերով ստանձնած պարտավորություններին « Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»  Հայաստանի Հանրապետության կառավարության որոշման նախագծի համապատասխանության մասին  


	        «Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»  Հայաստանի Հանրապետության կառավարության որոշման նախագիծը չի հակասում Հայաստանի Հանրապետության միջազգային պայմանագրերով ստանձնած պարտավորություններին:

	                                                  5. ՏԵՂԵԿԱՆՔ

«Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»    Հայաստանի Հանրապետության կառավարության որոշման նախագծի կազմմանը և քննարկմանը  հասարակության մասնակցության մասին


	        «Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»  Հայաստանի Հանրապետության կառավարության որոշման նախագծի կազմմանը և քննարկմանը հասարակությունը մասնակցություն չի ունեցել:

	                                               6. ՏԵՂԵԿԱՆՔ

«Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»    Հայաստանի Հանրապետության կառավարության որոշման նախագծի վերաբերյալ  հասարակության իրազեկվածության մասին 


	       «Հայաստանի Հանրապետության գյուղատնտեսության նախարարության <<Գյուղատնտեսական ծրագրերի իրականացման գրասենյակ>> պետական հիմնարկին գումար հատկացնելու մասին»  Հայաստանի Հանրապետության կառավարության որոշման նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվելու է ՀՀ կառավարության ինտերնետային կայքում` e-gov.am հասցեում:


